
ՀՅՈՒՍԻՍԱՅԻՆ  ՄԻՋԱՆՑՔԻ ԱՐԴԻԱԿԱՆԱՑՄԱՆ ԾՐԱԳՐԻ ՇՐՋԱՆԱԿՆԵՐՈՒՄ

 «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ  ՆԵՐԴՐՈՒՄԱՅԻՆ ԾՐԱԳՐԻ ԻՐԱԿԱՆԱՑՄԱՆ  ԿԱԶՄԱԿԵՐՊՈՒԹՅՈՒՆ » ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԻՐԱՎԱՍՈՒԹՅՈՒՆ ՎԵՐԱՊԱՀԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՐՏԻ 11-Ի N446-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով Իրավական ակտերի մասին Հայաստանի Հանրապետության օրենքի 70-րդ հոդվածի 1-րդ մասի և Հայաստանի Հանրապետության կառավարության 1999 թվականի դեկտեմբերի 22-ի N 765 որոշմամբ հաստատված՝ օտարերկրյա պետությունների և միջազգային վարկատու կազմակերպություների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեության կազմակերպման կանոնակարգի 1-ին կետի պահանջներով՝ Հայաստանի Հանրապետության կառավարությունը որոշում է.

1.Հայաստանի Հանրապետության և Վերակառուցման և զարգացման եվրոպական բանկի (ՎԶԵԲ) միչև 2012 թվականի նոյեմբերի 23-ին  ստորագրված վարկային համաձայնագրով նախատեսված Հյուսիսային միջանցքի արդիականացման ծրագրի շրջանակներում Հայաստանի և Վրաստանի միջև  գտնվող Բագրատաշենի սահմանային հսկողության անցակետի տարածքում նոր կամրջի կառուցման բաղադրիչի իրականացման, այդ թվում աշխատանքների, ապրանքների, ծառայությունների գնումները համակարգելու, կառավարելու, վերահսկելու և գնահատելու  իրավասությունները  վերապահել «Հյուսիս-հարավ ճանապարհային միջանցքի ներդրումային ծրագրի իրականացման  կազմակերպություն» պետական ոչ առևտրային կազմակերպությանը:

2. Հայաստանի Հանրապետության կառավարության 2010 թվականի մարտի 11-ի «Հյուսիս-հարավ ճանապարհային միջանցքի ներդրումային ծրագրի իրականացման  կազմակերպություն» պետական ոչ առևտրային կազմակերպություն ստեղծելու և «Հյուսիս-հարավ ճանապարհային միջանցքի ներդրումային ծրագրի իրականացման  կազմակերպություն» պետական ոչ առևտրային կազմակերպության կանոնադրությունը հաստատելու մասին» N 446-Ն որոշման մեջ կատարել հետևյալ փոփոխությունները և լրացումները.
1) որոշման 2-րդ կետի 1-ին ենթակետը շարադրել հետևյալ խմբագրությամբ.

        «Հյուսիս-հարավ ճանապարհային միջանցքի ներդրումային ծրագրի իրականացման  կազմակերպություն» պետական ոչ առևտրային կազմակերպության գործունեության առարկան ու հիմնական նպատակն է Հայաստանի Հանրապետության և Ասիական զարգացման բանկի միջև 2009 թվականի սեպտեմբերի 15-ին ստորագրված՝ Շրջանակային ֆինանսավորման համաձայնագրով և Հայաստանի Հանրապետության ու Ասիական զարգացման բանկի միջև 2009 թվականի հոկտեմբերի 12-ին ստորագրված «Հյուսիս-հարավ ճանապարհային միջանցքի ներդրումային ծրագիր-ծրագիր 1 (հատուկ գործողություններ)» վարկային համաձայնագրով և Հյուսիս-հարավ  ճանապարհային միջանցքի ներդրումային ծրագրի իրականացման նպատակով կնքվելիք այլ համաձայնագրերով նախատեսված Հյուսիս-հարավ ճանապարհային միջանցքի ներդրումային ծրագրի իրականացման աշխատանքների կատարումը, ինչպես նաև  Հայաստանի Հանրապետության ու Վերակառուցման և զարգացման եվրոպական բանկի միջև 2012 թվականի նոյեմբերի 23-ին ստորագրված՝ «Հյուսիսային միջանցքի արդիականացման ծրագիր» վարկային համաձայնագրով (այսուհետ` բոլորը միասին` համաձայնագիր)  նախատեսված ծրագրի Հայաստանի և Վրաստանի միջև գտնվող Բագրատաշենի սահմանային հսկողության անցակետի տարածքում նոր կամրջի կառուցման բաղադրիչի իրականացումը,  այդ թվում  ապրանքների, ծառայությունների գնումները համակարգելու, կառավարելու, վերահսկելու և գնահատելու  գործառույների կատարումը.

       2) որոշմամբ հաստատված հավելվածի`

ա. 3-րդ կետում «այլ համաձայնագրերով» բառերից հետո լրացնել «ու Հյուսիսային միջանցքի արդիականացման ծրագիր» վարկային համաձայնագրով» բառերով.

          բ. 10-րդ կետը «ծրագրի» բառից հետո լրացնել  «և Հյուսիսային միջանցքի արդիականացման ծրագրի» բառերով:

      3. Սույն որոշումն ուժի մեջ է  մտնում պաշտոնական   հրապարակմանը հաջորդող օրվանից:

ՀԻՄՆԱՎՈՐՈՒՄ
ՀՀ կառավարության «Հյուսիսային միջ​անցքի արդիականացման ծրագրի շրջանակներում «Հյուսիս-հարավ ճանապարհային միջ​անց​քի ներդրումային ծրագրի իրականացման կազմակերպություն» պետական ոչ առև​տրա​յին կազմակերպությանը իրավասություն վերապահելու և Հայաստանի Հանրապետության կա​ռավարության 2010 թվականի մարտի 11-ի
 N 446-Ն որոշման մեջ լրացումներ և փոփոխություններ կա​տա​րե​լու  մասին» որոշման նախագծի ընդունման

1.Իրավական ակտի ընդունման անհրաժեշտությունը
Նախագծի նպատակն է Հյուսիսային միջանցքի արդիականացման ծրագրի շրջանակներում Հայաստանի և Վրաստանի միջև  գտնվող Բագրատաշենի սահմանային հսկողության անցակետի տարածքում նոր կամրջի կառուցման բաղադրիչի իրականացման, այդ թվում  աշխատանքների, ապրանքների, ծառայությունների գնումները համակարգելու, կառավարելու, վերահսկելու և գնահատելու  գործառույների իրականացումը   «Հյուսիս-հարավ ճանապարհային միջանցքի ներ​դրու​​մային ծրագրի իրականացման  կազմակերպություն» պետական ոչ առևտրային կազ​մա​կեր​պու​​թյանը վերապահելը:

2.Ընթացիկ վիճակը և առկա խնդիրները

2012թ. նոյեմբերի 23-ին Հայաստանի Հանրապետության և Վերակառուցման և զար​գաց​ման եվրոպական բանկի միջև ստորագրվել է «Հյուսիսային միջանցքի արդիականացման ծրա​գիր» վարկային համաձայնագիր, որի հիմնական նպատակն է  Հայաստանի և Վրաստանի միջև գտնվող Բագրատաշենի սահմանային հսկողության անցակետի տարածքում նոր կամրջի կա​ռուց​ման համար վարկային միջոցների տրամադրումը: 

Համաձայնագրով նախատեսված է ծրագրի իրականացման համար նոր գրասենյակի ստեղծումը: 

  Հաշվի առնելով  Հյուսիսային միջանցքի արդիականացման ծրագրի և Ասիական զար​գաց​ման բանկի հետ համատեղ իրականացվող Հյուսիս-հարավ ճանապարհային միջանցքի ներ​դրումային ծրագրի միջև առկա կապը (կառուցվող Հյուսիս-հարավ ճանապարհի վերջին կետն է հանդիսանում Բավրա սահմանային անցակետը), ինչպես նաև «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» ՊՈԱԿ-ի ծրագրի իրականացման ոլորտում ունեցած փորձը, անձնակազմի պատրաստվածությունն ու գիտելիքները` Ասիական զարգացման բանկի և Վերակառուցման և զարգացման եվրոպական բանկի հետ բանակցություններ էին տարվել որպես «Հյուսիսային միջանցքի արդիականացման ծրագրի» իրականացման գրասենյակի գործառույթները իրականացվի «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» ՊՈԱԿ-ի  կողմից:  Սույն առաջարկին համաձայնություն են տվել, թե  Ասիական զարգացման բանկը, թե  Վերակառուցման և զարգացման եվրոպական բանկը:

3.Տվյալ բնագավառում իրականացվող քաղաքականություն
Հյուսիսային միջանցքի արդիականացում

4.Կարգավորման առարկան 

«Հյուսիս-հարավ ճանապարհային միջ​անց​քի ներդրումային ծրագրի իրականացման  կազմակերպություն» պետական ոչ առև​տրա​յին կազմակերպությանը Հյուսիսային միջանցքի արդիականացման ծրագրի շրջանակներոմ լիազորություն վերապահելու հետ կապված հարաբերությունների կանոնակարգում:

5.Նախագծի մշակման գործընթացում ներգրավված ինստիտուտները
Նախագիծի մշակվել է  «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» ՊՈԱԿ-ի հետ համատեղ:

	


         6.Ակնկալվող արդյունք

Սույն որոշման ընդունումը հնարավորություն կտա  առանց լրացուցիչ ֆինանսական և մարդկային ռեսուրսներ ծախսելու իրականացնել   Հյուսիսային միջանցքի արդիականացման ծրագրի շրջանակներում Հայաստանի և Վրաստանի միջև  գտնվող Բագրատաշենի սահմանային հսկողության անցակետի տարածքում նոր կամրջի կառուցումը:
Տ Ե Ղ Ե Կ Ա Ն Ք
            ՀՀ կառավարության «Հյուսիսային միջ​անցքի արդիականացման ծրագրի շրջանակներում «Հյուսիս-հարավ ճանապարհային միջ​անց​քի ներդրումային ծրագրի իրականացման կազմակերպություն» պետական ոչ առև​տրա​յին կազմակերպությանը իրավասություն վերապահելու և Հայաստանի Հանրապետության կա​ռավարության 2010 թվականի մարտի 11-ի N 446-Ն որոշման մեջ լրացումներ և փոփոխություններ կա​տա​րե​լու  մասին» որոշման մեջ լրացումներ և փոփոխություններ կա​տա​րե​լու  մասին» որոշման նախագծի ընդունման կապակցությամբ պետական բյուջեում  ծախսերի և եկամուտների ավելացման կամ նվազեցման մասին
Սույն որոշման նախագծի ընդունումը Հայաստանի Հանրապետության 2013 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:





   ԱՄՓՈՓԱԹԵՐԹ

ՀՀ կառավարության «Հյուսիսային միջ​անցքի արդիականացման ծրագրի շրջանակներում «Հյուսիս-հարավ ճանապարհային միջ​անց​քի ներդրումային ծրագրի իրականացման կազմակերպություն» պետական ոչ առև​տրա​յին կազմակերպությանը իրավասություն վերապահելու և Հայաստանի Հանրապետության կա​ռավարության 2010 թվականի մարտի 11-ի
 N 446-Ն որոշման մեջ լրացումներ և փոփոխություններ կա​տա​րե​լու  մասին» որոշման նախագծի վերաբերյալ շահագրգիռ մարմինների առաջարկությունների և առարկությունների

	N
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն

	1.
	ՀՀ ֆինանսների նախարարություն

30.05.2013թ.

1/12.5-1/7276-13


	առաջարկություններ և առարկություն​ներ չկան
	

	2.
	ՀՀ կառավարությանն առընթեր պետական եկամուտների կոմիտե

06.03.2013թ.

թիվ  01/3-4/6481-13
	առաջարկություններ և առարկություն​ներ չկան
	

	3.
	ՀՀ արդարադատոթյան նախարարություն

12.07.2013թ.

թիվ 01/3999-13


	1. նախագծի նախաբանում անհրաժեշտ է հղում կատարել այն հիմնական իրա​վա​կան ակտին, որով ՀՀ կառա​վարու​թյունը լիազորվել է ընդունելու 2010 թվականի մարտի 11-ի N 446-Ն որո​շումը, մասնավորապես` խոսքը վերա​բե​րում է «Պետական ոչ առևտրային կազմակերպությունների մասին» ՀՀ օրեն​քին, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, այլ ոչ թե 5-րդ մա​սին, քանի որ նախագիծը նպատակ է հետապնդում փոփոխելու ՀՀ կա​ռա​վարության հիշյալ որոշմամբ կար​գա​վոր​ված իրավահարաբերությունների առանձնահատկությունները, 
2/ նախագծի 2-րդ կետի 2-րդ ենթակետում «հավելվածի» բառից առաջ անհրաժեշտ է լրացնել «որոշմամբ հաստատված» բառերը, իսկ «կետերում» բառը փոխարինել «կետում» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները,

3/ նախագծից բացակայում է 3-րդ կետը, ուստի նախագծում անհրաժեշտ է վերանայել կետերի համարակալումը՝ համաձայն «Իրավական ակտերի մասին» ՀՀ օրենքի 41-րդ հոդվածի պահանջների: 


	1.Ընդունվել է մասնակի:

«Պետական ոչ առև​տրա​յին կազմակերպությունների մասին» ՀՀ օրենքին հղումը կատարված է հիմնական իրավական ակտում, իսկ ներկայաց​ված նախագիծը նախա​տե​սում է տվյալ ակտի փոփոխություններ, ուս​տի հղումը կատար​ված է <Իրավական ակտերի մասին> ՀՀ օրեն​քի 70-րդ հոդ​վա​ծին:

2.Ընդունվել է 

3.Ընդունվել է 










